
"CARRAIG SEAC."


Is fada mé ag cuimhneamh ar nóta beag do chur
chugat ar ainm Carrickshock (an áit 'n-ar tugadh an
"cath" mar gheall ar na deachmhaidhthibh), i n-aice le
Baile hUgúin, no Hugginstown, ar Shliabh Breathnach,
agus tá sé chomh maith agam a chur síos annso.  Sgríobh
an Craoibhín "Carraig Seaca" agus tá daoine eile ann
adeir gur "Carraig Seabhac" an t-ainm.  Ní chuala
riamh air acht "Carraig Seac."  Tá sloinneadh daoine
i mBaile hUgúin gur ab ainm dóibh Seac i nGaedhilg,
agus Jackman i mBéarla, agus cé nach bhfuil a fhios agam-sa
má ba leó an charraig uair ar bith, 'sí mo thuairim gur
uatha fuair an charraig a hainm.


RISTEÁRD Ó SÉAGHDHA.

